
BEBE EO AN RIJERBAL ÑAN WIA 
JOORTOKLIK (ESSP)
KAJITŌK KO REKŪT
RO REJ BŌK KWŌNAER ILO AMEDKA 1

K: Woñ eo ej kōmadmōde Bebe eo an Rijerbal ñan 
Wia Joortoklik (“ESSP” ak “Bebe” eo)? 

U: Fidelity Investment Services (“Fidelity”) ej jikin eo 

ej kōmadmōde ESPP eo. Einwōt mõttan madmõdin 

kadeloñ āt eo, kwōnaj kōmmane akkoun eo am ibben 

Fidelity. Kwōnaj bar loe an woñmaanlok an iwōj melele 

jen Fidelity kin ajej ko ilo akkoun eo am.  

K: Ñaat eo imaron tōbrak in bōk kwōnaō ilo Bebe eo? 

U: Kwōmaron tōbrak in bōk kwōnaam elañe ewōr jab 

diklok jen 6 allon in an woñmaanlok am jerbal jen 

jinoin ien eo kwōmaron wia im kwōj jerbal ejab diklok 

kin 20 awa kajojo wiik ak 5 allon kajojo yiō in kōlantā. 

Juon rijerbal eo ej an 5% in aoleb ajej ko emōj lelok 

jen joortoklik eo ekkā an Americold, ekoba ekeelel ko, 

emaron jab bōk kwōnaan ilo ESPP eo.

K: Jete ien ko kwōmaron wia rebed ilo Bebe eo? 

U: ESPP eo amim enaj madmōd ilo ruo ien ko 6 allon 

in ien kwōmaron wia kajojo yiō. Ien eo kwōmaron wia 

ej ien eo im ej kakobaba ijo kwōnaam jen kolla.  Ien 

eo kwōmaron wia jinointata enaj jino ilo Janwōde 1 im 

jemlokin ien wia eo Juun 30.  Kein karuo enaj jino ilo 

Julae 1 im jemlok ilo ien wia eo Tijemba 31.  

K: Ñaat eo imaron kadeloñ ettā ilo bebe eo? 

U: Ñan bōk kwōnaam ilo ESPP eo, kwōj aikuj kadeloñ 

etam ilo ien kadeloñ āt eo im rej lewaj 2 alen ilo juon yiō:

 - Tijemba 1 – Tijemba 15 ñan ien eo kwōmaron wia jino 

jen Janwōde 1; im 

 - Juun 1 – Juun 15 ñan ien eo kwōmaron wia jino jen Julae 

K: Ij ke aikuj kadeloñ ettā mokta jen ien eo 
imaron wia?

U: Ewōr juon wāween an kaju lemaanlok ñan Bebe 

eo amim. Melelein mennin ej ilo ien eo emōj kadeloñ 

etam ilo ESPP, enaj woñmaanlok an deloñ etam ñan 

ien ko kwōmaron wia ilo jeklaj ilo ejjā joñan bōjjāān in 

ijo kwōnaam kwar kelete, ijellokun ñe kwōnaj lomnak in 

jañiji joñan eo kwōnaam.  Kwōnaj aikuj kōmmane oktak 

eo ilo ien kadeloñ āt eo ñan ien eo juon kwōmaron wia.  

K: Ñaat eo enaj jino kankan eo aō?

U: Kankan ko an kolla rej jino ilo jek in kolla eo kein 

kajuon alikin jinoin ien eo kwōmaron wia. 

K: Jibañ to eo emaron tōbrak ekoba?

U: Jibañ eo am emaron tōbrak ekoba awa in kolla ko am 

ekkā, jinoin salary, overtime, PTO, kolla in kakkije, kolla in 

nañinmij, kolla in holiday, kolla in jerbal ilo ien ekajet, ien 

kolla in ilomej ak tarinae.    

K: Jete eo imaron lelok?

U: Kwōmaron lelok ijo kwōnaam kin 1% im labtata 10% 

in jibañ eo am alikin eowoj.  Ijo kwōnaam rej aikuj bed 

ilo likiō in joñan ko (waanjoñok, 3%, ejab 3.5%).

K: Ewōr ke jabdewōt joñan jemlok ko ñan ijo 
kwōnaō?

U: Aet.  Kolla ko am ñan ESPP ewōr joñaer kin joñan 

eo elabtata kin $25,000 kajojo yiō in kōlantā.  Joñan eo 

riwia im rikolla eo rej errā kake enaj alikar kin raan eo 

jinointata an ien eo kwōmaron wia im mokta ñan lelok 

diklok in wonnen eo kin 15%. Melelein mennin joñan 

ajej ko elabtata kwōmaron wiaiki ilo jemlokin ien eo 

kwōmaron wia ej $25,000 ajej kin joñan eo riwia im 

rikolla rej errā kake kin joortoklik eo an Americold ilo 

raan eo jinointata in ien eo kwōmaron wia, diklok kin 

jabdewōt ajej ko kwar wia moktalok ilo ejjā yiō in kōlantā 

iomwin ien eo kwōmaron wia moktalok. Jabdewōt 

ajej ko relablok jen $25,000 enaj bar rool waj ñan kwe 

ilo kolla in jerbal ko am.  Kankan ko renaj bar jinoe ilo 

jinoin yiō in kōlantā eo juon, ijellokun ñe kwōnaj kelet in 

kōbōjrak am lelok ijo kwōnaam ñan ESPP.

K: Ewōr ke jabdewōt joñan jemlok ko kin joñan 
ajej ko imaron wia?

U: Aet. Ewōr joñan jemlok kin joñan ajej ko kwōmaron 

wia ilo kajojo ien kwōmaron wia.  Ejellok armij eo ej bōk 

kwōnaan emaron wia lablok jen 2,400 ajej ilo jabdewōt 

ien kwōmaron wia.

K: Imaron ke lelok jāān kin ijo kwōnao ñan ESPP 
kobalok ibben kankan ko jen kolla eo aō? 

U: Jab. Ijo kwōnaam emaron wōt kōmman kin kankan 

ko alikin eowoj jen jek in kolla eo am. 

K: Imaron ke janiji ak kōbōjrak joñan ijo kwōnao 
ilo ien eo enaj jino ien wia eo?

U: Aet, kwōmaron jañiji ak kōbōjrak joñan ijo kwōnaam 

ilo ien eo ejino ien wia eo, bōtab ekkar ñan laajrakin 

kakien ko: 

 - Ejab melim am kōlablok bōjjāān in ijo kwōnaam ilo 

ien eo kwōmaron wia eo.

 - Kwōmaron kadiklok ijo kwōnaam 1 ien ilo ien eo 

kwōmaron wia. Ñe kwōnaj kelet in jañiji bōjjāān in 

ijo kwōnaam, kwōj aikuj kōmmane jab diklok kin 15 

raan mokta jen raan in wia eo.  Waanjoñok, elañe raan 

in wia eo ej Juun 30, kwōj aikuj kōmmane oktak in 

mokta jen Juun 15.

 - Kwōmaron kōbōjrak ijo kwōnaam ñan ESPP ilo 

jabdewōt ien ilo am etal ñan akkoun in Fidelity eo 

am im jañiji ijo kwōnaam ñan 0%. Ñe kwōnaj kelet in 

kōbōjrak ijo kwōnaam, kwōj aikuj kōmmane jab diklok 

jen 15 raan mokta jen raan in wia eo. Waanjoñok, ñe 

raan in wia eo ej Juun 30, kwōj aikuj kōmmane jañij 

eo mokta jen Juun 15. Ijo kwōnaam emōj de kanōke 

jen kolla eo am ilo ien eo kwōmaron wia enaj jerbal 

ñan wia ajej ilo raan in wia eo, bōtab ejellok bar ijo 

kwōnaam enaj etal ilo ien eo kwōmaron wia.

Ñe kwōnaj kōbōjrak am lelok kwōnaam ilo ien eo 

kwōmaron wia, kwōnaj aikuj bar kadeloñ etam ilo ien 

kadeloñ āt eo jeklaj ñan bōk kwōnaam ilo Bebe eo.  

K: Imaron ke jolok aō bōk kwōnao ilo ESPP eo ilo 
jabdewōt ien?

U: Aet. Kwōmaron jolok am bed ilo ESPP eo ilo am 

kōjellāik Fidelity im kadedelok juon beba in kelet am 

kadiwōj etam.  Ilo ien kwōnaj kadiwōj etam, aoleb 

kakobaba in jāān ko kwar lelok ilo akkoun eo am 

renaj bar rool waj ñan kwe ilo ien eo emōkajtata an 

madmōd im kwōbañ maron bar lelok kwōnaam ilo ien 

eo kwōmaron wia.  Ñe kwōnaj kelet in kadiwōj etam, 

kwōj aikuj kōmmane jab diklok kin 15 raan mokta jen 

raan in wia eo.  Waanjoñok, ñe raan in wia eo ej Juun 30, 

kwōj aikuj kōmmane oktak in mokta jen Juun 15. Alikin 

am kadiwōj etam jen bebe eo, ñe kwōnaj kelet in bar 

bōk kwōnaam, kwōnaj aikuj bar kadeloñ etam ilo ien 

kadeloñ āt eo.

K: Ñe inaj lomnak in jab bōk kwōnao kiō, enaj ke 
bar wōr juon ien imaron? 

U: Aet. Ñe kwōnaj lomnak in jab kadeloñ etam ilo ESPP 

kiō, kwōmaron kadeloñ etam ilo jabdewōt ien kadeloñ 

āt ilo jeklaj.  Waanjoñok, ñe kwōnaj kelet in jab kadeloñ 

etam ilo ien kadeloñ āt Tijemba 1-15, ien eo juon ñan 

kadeloñ āt enaj Juun 1-15.

K: Ewi wāween aer loe wonnen joortoklik eo?

U: Wonnen joortoklik eo an Americold emōj kar wia 

ibben ESPP ediklok wonnen kin 15% kin joñan eo 

ediklok kin joñan eo riwia im rikolla rej errā kake (FMV) 

ilo ien eo kein kajuon  Waanjoñok:

K: Ta eo ej walok ilo raan in wia eo?

U: Ilo raan in wia eo, jāān ko kwōnaam renaj jerbal ñan 

wiaiki joñan eo elabtata in likiō in ajej eo emaron kin 

joñan eo emōj an diklok wonnen.  

K: Ij ke kolla eowoj ilo ien kwōj wia joortoklik eo aō?

U: Jab.  Kwōban kolla eowoj mae ien kwōnaj wia kake 

ajej ko am.

FMV $40FMV $35

Diklok

K: Ta eo enaj walok kin jabdewōt bwe in ijo 
kwōnao alikin aer wiaiki likiō in ajej ko?

U: Jabdewōt joñan eo ej bed ilo akkoun eo am im 

ejabwe in wiaiki juon likiō in ajej an joortoklik ekkā an 

Americold enaj jerbal ilo ien eo juon kwōmaron wia.

K: Ewi wāween aō naj jelā jete ajej ko emōj aō wia 
im ñaat eo renaj boklok ajej ko ñan akkoun eo aō?  

U: Kwōnaj maron loe joñan ajej ko ilo ien renaj deloñ 

ñan akkoun in Fidelity eo am.  Ajej ko ekkā aer deloñ 

iloan akkoun eo am tarrin 1-3 wiik alikin raan in wia eo.

K: Jāān ko kwōnao rej ke ebōk orlok ilo ien aer 
kōttar raan in wia eo?

U: Jab, jāān ko kwōnaam rejab bōk orlok.

K: Ewōr ke juon ien kōttar mokta jen aō maron 
wia kake ajej ko aō?

U: Aet. Kwōj aikuj dābij ajej ko am ñan 6 allon jen raan 

in wia eo mokta jen am maron wia kake ajej ko am.  

Kwōmaron wia kake ajej ko am jabdewōt ien alikin 

ien kōttar eo, ak ilo am jab jibwe mweiuk eo, ejellok 

melele in kien, im maron wōr mo kin ien kilōk/mokta 

jen wia ekkar ñan Kakien in Wia an Ro rej Kobalok 

ibben Americold.  Jouj im lale Kakien kin Wia an Ro Rej 

Kobalok ibben Americold ebed ilo www.americold.com/

associates-resources. Kwōnaj aikuj bōk eddoin jet eowoj 

ko ilo ien wia eo. Wia kin ajej ko rej dābij diklok jen 2 yiō 

jen raan eo kwōmaron wia emaron jemlok kin kaje ko 

ikijen jab kolla eowoj.

K: Imaron ke lemaanlok ajej ko aō jen akkoun aō 
ilo Fidelity?

U: Ajej ko emōj wia jen ibben ESPP rej aikuj bed ilo 

akkoun in Fidelity eo am iomwin 18 allon jen raan in 

wia eo. Ejab melelein mennin kwōbañ wia kaki, ak ej 

melelein kwōnaj kōmmane madmōd eo ibben Fidelity. 

Alikin an mootlok ien eo, kwōmaron lemaanlok ñan 

akkoun in brokerage eo am make ak likūt ilo akkoun in 

Fidelity eo am.

K: Ta eo enaj walok elañe inaj emakūt ak baer jen 
kombani eo? 

U: Ñe kwōnaj emakūt ak baer jen kombani eo, ilo eloñ 

keij ko kwōnaj kōbōjrak am bōk kwōnaam ilo ESPP 

eo im jāān ko kwōnaam renaj bar karool waj ilo ien 

eo emokajtata an madmōd. Jouj im lale beba eo kin 

Bebe eo an Rijerbal ñan wia Joortoklik ewōr ilo www.

americold.com/associates-resourcesñan tibdikin melele 

ko relablok ikijen Mij, Utamwe, im Retirement.

K: Ewi wāween aō wia kake ajej ko aō?

U: Alikin ien kōttar eo jiljino allon, wia kake ajej ko 

remaron jino ilo akkoun in Fidelity eo am.  Ñe kwōnaj 

lemaanlok ajej ko am jen akkoun in Fidelity eo am alikin 

18 allon jen raan in wia eo, wia kake ajej ko enaj jino jen 

akkoun in brokerage eo am make.

K: Ewi wāween aer letōk eowoj ilo ien aō wia kake 
ajej ko aō? 

U: Ilo ien am wia kake ajej ko am, enaj am eddo in kolla 

eowoj ñan federal im jabdewōt eowoj in kolla ekkar an 

state im jukjukinbed kin joñan tōbrak alikin kankan kin 

am kar wia kake ajej ko am bōtab elañe im jete kwōnaj 

kolla ilo eowoj kin kolla im/ak tōbrak enaj oktak.  Jouj im 

lale Jikin eo an Prospectus kin Ta ko remaron walok ñan 

ro rej bōk kwōnaer ikijen Eowoj in Kolla an Federal.  Kwōj 

aikuj kebaak armij eo ej lewaj rōjañ kin eowoj ak jāān 

ñan melele ko ikijen jekjek eo am make.

Beba in ej kakadu melele ko raurōk kin Bebe eo; bōtab ejab juon melele kadu kin kōmelele in bebe eo, im ejab jerbal ñan lewaj rōjañ kin joortoklik ak eowoj. 
Ñan melele ko relablok im jejjet kin Bebe eo, kwōj aikuj riiti beba eo an Bebe eo im Prospectus im bōk melele ibben armij eo ej lewaj rōjañ kin eowoj ak jāān. 
Ilo ien ewōr jabdewōt bōd kin melele in ak jabdewōt kōmelele rar lewaj ilo kenono im ilo beba eo an Bebe, beba eo an Bebe eo enaj jimwe. Bōk kwōnaam 
ilo Bebe eo ejab juon kein kallimur am jerbal. Ewōr uwōta ko rej kobalok kin wia joortoklik. Deloñ ilo joortoklik ekoba an wōr uwōta kin luuj.  Tōbrak eo an 
joortoklik ilo tōrre ko maanlok ejab kein kallimur ak kein kwalok joñan tōbrak eo an joortoklik eo ilo jeklaj. Americold ej dābij maron eo ñan jañij ak jolok 
Bebe eo ilo jabdewōt ien.


